
alrakan na venavati i| dekalr

marengay na sinsi, nu yawa ta micepa kana venavati da
pakadalram i dekalr mu, kemay sayhu ta diya parevati kananta dekalr di ta
kadalramay nanta dekalr na vativatiyan diya, di nanta kinkaduwan
di nanta pinicauwan i dekalr diya, munu pacepa ta da kiumaumalr da eman
diya na duwa mudadangiya na ’alra’alra, nu ma’ulid ta tumuvang mu,
kairayan nu kemadu di adi Ira talrima kanta nadu na cau kema.

kimirakad ta menadanadam marengay data kinkaduwan, kadu ta kani i.

valangaw kana purmakakedet, adalrep 1 maka’ami kana ’eving 1
kacipulr na makiteng na dekalr. i Kasavakan kinuwa tu piningadan na
dekalr, mau na kaadu kana henan i asavasavak adiyu diya, naniyam
temuwamuwan diya, kana mulaud mi Ira mu, mau diya ini na pinungadanan,
kakuwa ta.

na’uwi tuy dinawayan na daladalan mu, maresaresan tuy vinakesiwan,
mutulik di patedelr salaw ’iceras nu mena’u ta.

1 makadalan kana puyungan mu, nana’u ta da salaw sadu na tinu’tu’an

da kawi a cinaucau, kemawan da tatena’ na cau, di nu mena’u ta kanani mu,

pakamelri ta sadeku kanantu dinawayan. ulra na vativatiyan i dekalr;
ulra na tuy wavaawan tu sikudayan na dinkalranan.

I Kasavakan harem na kinkaduwan diya na cau mu, ulra na kemay iyan
diya na mauwan. i Kasavakan na cau mu, ulra tu karuma’ an. na paylang
mu, ulra tu biyo na“ &{[[]5F ” pinalahan a mulavat Ira da70 *ami di mau
naniyam inukasa na palisiyan kakuwa ta.

di rarengay ta diya kana vangsaran i palakuwan tu icacepa da
kiyakarunan kani i dekalr, ulra diya na takakesiyan na Iralrakan, di ulra diya
nantu tina’etu’an di kinikaduwan data ayawan 1 Haku, salaw mingadan
kani ’alra’alra! di nu kana ami’ami diya na vekaran na ’ami mu, mau
naniyam kapalisiyanan, salaw kasahasahar.

di idu na vativatiyan na marekasahar kana marenem mu, kasa mulihu,

ara kalramalraman di pakasadu data anger mu, kaduwan Ira na cau na

pakavulay kanini na vativatiyan. kema ku menadanadam marengay.

